
Айжан Кереева,
З.иСерікқалиұлы атындағы мектеп-интернаты кітапханасының  меңгерушісі



[bookmark: _GoBack]Уақыт елегінен сұрыпталып өткен
сыншы Зейнолла Серікқалиұлы еңбектері

Мақсаты: Аса көрнекті сыншы, жерлесіміз Зейнолла Серікқалиұлы  шығармашылығын  үлгі ете отырып, сыншының  қаламынан туған өшпес мұраларын насихаттау. 
Міндеті: Қаламгер шығармалары арқылы оқушы білімдерін толықтыру;
 Оқырмандарды кітап оқуға баулу;
 Оқушыларды рухани дәрежесі биік, өз елінің патриоты болуға  тәрбиелеу;
Өтілу формасы: дөңгелек үстел.
Қатысушылар:  Мектеп ұстаздары, аудандық БАҚ өкілі, аудандық кітапхана директоры, 9-11-сынып оқушылары.
Өткізу әдісі:  Әңгіме-сұхбат, сұрақ-жауап, пікірлесу. 
Көрнекілігі: мультимедиалыө көрнекілік.
Жүру барысы:
Жүргізуші: Армысыздар, ел ертеңіне жанашыр (оқушылар) жастар мен шараға қатысушы ұлағатты ұстаздар, шақырылған қонақтар: аудандық орталықтандырылған кітапхана жүйесінің директоры Бақыт Аманғалиқызы, аудандық «Серпер» газетінің тілшісі        Қанат Зарлыханұлы, 
         Халықаралық Алаш сыйлығының лауреаты, аса көрнекті сыншы- ғалым, жерлес қаламгер Зейнолла Серікқалиұлының 80 жылдық мерейтойына арналған «Уақыт елегінен сұрыпталып өткен сыншы Зейнолла Серікқалиұлы еңбектері» атты дөңгелек үстелге  қош келдіңіздер!
                                             Өлең «Зиялы адам»  оқитын Ж. Нахуов.  

       Кіріспе сөз.  
      90 жылға жуық тарихы бар киелі Құрманғазы елі талайды тамсантқан таланттар топырағы.  Осынау қоңырқай бір қарағанда момын көрінетін құмды өлкеден шыққан сансыз саңылақтар жетерлік. Біздің киелі топырақта классик күйші Құрманғазы Сағырбайұлы, Жұмбақ ақын-Жұмекен Нәжімеденов, жерлес ақынымыз-Әбу Сарсенбаев, драматург жазушы Рақымжан Отарбаев сынды алыптар дүниеге келді. Осындай ешкімге ұқсамайтын сара жолы бар, сыншы, әдебиетші Зейнолла Серікқалиұлы. Жерлес қаламгердің қысқаша өмір  жолына құлақ түрелік.
      Өмір жолынан дерек.        Қисаева Д.
Жүргізуші: «Сарабдал сынның сардары» библиографиялық шолу.
      Сыншының өзі айтқандай бүгінде уақыт елегінен сұрыпталып өткен Зейнолла Серікқалиұлының еңбектері  қазіргі ұрпақтың да көркемдік танымын қалыптастыруда мәні зор туындылар болып табылады. Атап айтар болсақ, «Ойлар, толғаныстар» (1967),  «Жылдар сазы» (1971), «Ақыл таразысы» (1976), «Ақ жол» (1990), «Дүниетану даналығы» (1994), «Тағдыр және біз» (1996), «Сын кітабы. Таңдамалы» (1997). 

Жүргізуші:.   Сын – әдебиеттің ой санасы. Сұңғыла сыншы, хас суреткер, қадірлі ұстаз бола білген Зейнолла Серікқалиұлы халқымыздың әдебиеті мен мәдениетінің өсіп –өркендеуіне, жас әдебиетшілердің қалыптасуына үлкен үлес қосты. Ол бізге Абайдың, Мұқтардың, Ғабиттің ішкі адалдығын бойына сіңірген рухани таза қаламгер ретінде қымбат. Қазақ әдебиетінің тарихында Зейнолла ағамыздың алтын әріппен жазылатынына жұртшылық еш күмән келтірмейді. Көркем әдебиет өмір сүрген жерде әдеби сынның болуы табиғилық. Қаламгердің әдебиет, дүниетану, бейнелеу өнері, аспан әлемі бағытында сыншылдық көзқарасын, сын- зерттеу еңбектерін жан- жақты тану, кейінгі ұрпаққа насихаттау мақсатында  «Уақыт елегінен сұрыпталып өткен сыншы Зейнолла Серікқалиұлы еңбектері» тақырыбында дөңгелек үстел төңірегінде ой өрбітелік. Шараға қатысушылар белсенділікпен қатысуға шақырамын.
         Алғашқы  сөзімізді қаламгердің туысы ретінде қатысып отырған Бақыт  Аманғалиқызына   бергенді жөн көріп  отырмын. Қаламгердің біз білмейтін қырларын, шынайы өмірде қандай адам болған есте  қаларлық  қызықты сәттеріңізді, айтып берсеңіз.
Жүргізуші: Зейнолла Серікқалиұлының ерекшелігі – ол алдымен әдеби өмірдің құбылыстарын аңдап барып, көркем шығармалардың даралық сипаттарын пайымдап барып пайымдауға бағыт ұстанады. Сынды көбіне  бір ғана жазушының сәтті шыққан жеке шығармасы төңірегінде шектелмей, әдеби жыл дүниелерінің туу ортасын, олардың барлығына ортақ іргелі сипаттарды жинақтауға, күрделі мінездерді мүсіндеуге мән береді.
           Қаламгердің әдебиет  саласында  зерттеулері мен сын- пікірлері жайында Т.Бахтыгереева мен қазақ тілі пәні мұғалімі А.Темралиева әңгімелейді.
Жүргізуші:  Зейнолла Серікқалиұлы қазақ ақын- жазушыларының шығармаларын талдағанда,  танымдық өресі өте жоғары, сыршыл сыншы еді. Әсіресе, өлеңді өте биік талғаммен талдайтын. Сыншы ағамыздың  қай шығармасы болсын, кестелі көркем тілмен жазылғанын оқи отырып, ой түюге болады.
Жүргізуші: Қаламгердің сыншылық қасиеті (Сыншы Зейнолла Серікқалиұлының сонау 1955 жылы бұрынғы Гурьев облысының Теңіз ауданы Ганюшкино селосындағы Абай атындағы орта мектептің 10-сыныбында оқып жүріп)  яки 16 жасында Әбу Сәрсенбаевтың «Толқында туғандар» атты романын оқығаннан кейінгі хатқа                                            түсірген ой-толғамдары еріксіз еске түседі.
          «Сәлем сізге, құрметті аға…» деп басталатын хат «мен мынаны байқадым» деген қос нүктеден соң, 17 рет азат жолмен, ақ жүректік санамен ақиқат сөзін жалғайды. Онда кей кейіпкердің образы толық ашылмағандығын сұрапыл сұрақпен, дәлелді дәлдікпен мысал келтіре отырып, «ақыл – жастан» дегенді мойындатады. Сол хатта мынадай қорытынды жасайды: «Егер сіз маған осы романнан «нені әбден білдің» деп сұрай қалсаңыз, мен, жете мән бере білсем, «балықшылық тәжірибенің жемісін теория жүзінде ұғындым» деп, бір-ақ жауап берген болар едім».деп шығарманың көркемдік тұстарына біраз сын айтылады.Бұл сынды жазушы ағасы өкпемен емес, әдебиетке деген қамқорлық,  шығарма табиғатын  түсіну деп қабылдап, қаламгердің  келешегіне үлкен сеніммен қарады. Яғни бала сыншының дана сыншыға айналарының тамыр-тарихы тереңде екенін сезінесіз.
 Жүргізуші: Киелі Құрманғазы топырағынан шыққан Мемлекеттік Гимннің авторы Ж.Нәжмеденов туралы нақты қандай пікір айтқан.
(Қаламгердің «Тағдыр және біз» кітабында «Темірқазық» мақаласында Ж.Нәжімеденов шығармаларына жақсы баға берген) Шығармада қаламгер Жұмекенді «Темірқазық» жұлдызына теңейді.
Жүргізуші: З.Серікқалиұлы академик жазушы Сәбит Мұқановтың шығармаларына да сын жазды. Халқымыздың айтулы қаламгерлерінің бірі- Сәбитке сын айту үшін қанша білік, білім қажет.десеңші. Әйтпесе жәй айтыла салатын ажалды сөз алты алаштың жүрегіне жетпейді, қабылданбайды. Ә.Нұршайықовтың «Қан мен тер » романына, кейін І.Есенберлиннің «Алмас қылыш» шығармасына да өте әділ сын айтылды. (І.Есенберлин шығармасындағы Алтын Орда дәуірі, төңірегіндегі құжаттарды терең білетіндігін байқатқан күрделі дүние) Көбіне дерлік сынның ұнамағандары болды. Ақыры күллі қазақ әдебиеті.уақыт өте бұл сынды мойындады. Өйткені әдебиет сыны қашан да біреуден өш алу құралы емес қайта сол әдебиеттің ары, келешегі үшін бағыт – бағдар сілтеу үшін керек. Қаламгер өмір бойы осы қағиданы мұрат қылып, әдебиетті  арға айналдырды
Жүргізуші: М.Мақатаев туралы сұқбат жүргізіп, қаламгер 2002ж. «Өнер» баспасынан шыққан «Алтын жамбы» кітабына енгізіп, осы кітап үшін Қазақстан Республикасының Мемлекеттік сыйлығы берілді. 
Жүргізуші: Тәуелсізідігімізді алып етек жеңімізді жинап алған тұста, еліміздің азат ойлы азаматтары мен жастарының ойында біздің тарихымыз қалай оқытылады, осыған дейін қалай оқыдық неден ұттық, неден ұтылдық деген сұрақ тұрғаны белгілі. Осы тұста  З.Серікқалиұлының «Сын кітабындағы» елімізге қатысты  ежелгі тарихының өзі бұрмаланып жазылғанын сынға алған. Оған көптеген дәлелдер бар
      Қаламгердің  Тарих, Қазақ фольклористикасының тарихы жөнінде сын- пікірін тыңдап көрелік (Тарих пән мұғалімі Т.Сапуов, А.Әмірғалиева)
З. Серікқалиұлының сол кездегі туған елінің тарихы қынжылысы қазіргі кезде қиял арманы шындыққа айналып тарихымыздың әлемдік өркениеттегі ойып алар орны туралы тарих сабақтарынан оқып танысып жатырғанымызға қуанамыз.
Жүргізуші: З.Серікқалиұлының «Дүниетану даналығы» кітабы Білім Министрлігінің арнаулы бағдарламаларына енгізіліп (1994ж.), жоғары оқу орындарына- мұғалімдерге, филология, журналистика, өнер факультеттері студенттеріне оқу құралы ретінде  ұсынылған. 
  Қаламгердің көркемдік дүниетаным ерекшеліктері аясындағы сын-пікірлерін тыңдалық (География пән мұғалімі Р. Шарафиденов, Г.Абсатырова)
Жүргізуші: З.Серікқалиұлының жекелеген мақалалары неміс, татар, орыс, түрік тілдерінде жарияланған Р.Ролланның «14 шілде», А.Штейннің «Талас», Н.Мирошниченко  мен Э.Боборовтың «Қара маржан» пьесаларын, В.Короленко мен венгр әңгімелерін аударған, көптомдық «Өнердің ықшам тарихы», «Мәдениет және өнер» сөздігі терминдерін қазақ тіліне аударушылардың бірі.
Жүргізуші: З.Серікқалиұлының    эстетика, бейнелеу өнерінің – дүниежүзілік таңдаулы мәдени қазыналардың бірін- бірі байыту үлгілері мен ізденіс жолдарын  өзара сабақтаса қарастырады.
Қаламгердің бейнелеу өнері саласындағы берген пікірін тыңдалық (Еңбек пән мұғалімі Б.Габдуллаев)
Жүргізуші: З.Серікқалиұлының «Тәрбие, мәдениет, эстетика,  тақырыптары» мақаласында  Қадыр Мырзалиевтің Шығанақ Берсиевтің шығармаларындағы ұрпақ тәрбиесі туралы  және Ж Аймауытовтың  «Адам тәрбиенің құлы болуға жетпей, әлі күнге табиғаттың құлы болып жүр» деген тәрбие туралы сөзін тілге тиек ете отырып, -Сөз жоқ, адам-адамгершілігімен де, әдептілігімен де бағаланса керек. Кейбір жастардың бойында табиғат таланты бола тұра әдептілігі, мәдениеті кенделігінен  көп көңілінен шыға бермейтін, жөнімен танылмай жататын жандары кездеседі. Жастар бойына  мәдениетті дарыта алатын да- тек мәдениетті адамдар, Адам деген асқарлы ұғымның өзі- мәдениет туындысы дей келе  адамгершілік , өнегелілік атаулының түрлі тараулары, адам еркіндігі, талғау, талдау еркіндігі мен моральдік жауапкершілікті сезіне білу қабілеті қашан да этос құнарынан тамыр тартпақ деген ойларын білдірген. 
           Ұрпақ тәрбиесінде біз әлеуметтік тип ретінде  өз бойымыздағы осы майысқақ қаратайлық психологиясымен күресу керек. Арам шөпті жұлу жеңіл жұмыс емес. Ең дұрысы, арам шөп өспейтіндей жер бабын жетік білген Ыбырай Жақаев тәрізді ұлағатты дихангер – тәрбиешіге айналу парыз деп атап көрсеткен.
Жүргізуші:  Қаламгердің аспан денелерінің қозғалысы мен құрылысын, жаратылыс заңдылығын зерттейтін көк ғылымының (астраномияның) нысынысы – біздің Жұмыр Жерімізден басталатын, кеңістік пен уақытта мәңгі қоныс тепкен шексіз әлем- аспан құпиясы  туралы зерттеулері бар.
Сыншының аспан әлемі, астаномия бағытында жазған  сын – пікірлерін тыңдалық (Физика пән мұғалімі Ж.Үзен)
        Қаламгер шығармаларына өзіндік пікірі бар аудандық «Серпер» газетінің тілшісі Қанат Зарлыханұлы және оқу ісінің меңгерушісі Тоты Меңдіханқызына сөз кезегін берелік
Жүргізуші: Зейнолла Серікқалиұлы көзі тірісінде көптеген жақсы да, жайсаң жандармен араласты, сыр алысты. Сый- құрметтен де құр алақан қалмады. Халықаралық «Алаш» және Абай атындағы мемлекеттік сыйлыққа ие болды. Бұрынғы Семей облысына қарасты «Абай ауданының құрметті азаматы» атанды. Қызылордадағы Қорқыт ата атындағы Мемлекеттік университеттің құрметті профессоры болып сайланды. Атақ – даңқы алысқа кеткен ағаның 
артында онға тарта кітабы қалды. Ол шығармалардың әлі талай оқырманды ойға жетелеп, дүниетанымының артуына арқау болары сөзсіз. Сыншының кіндік қаны тамған  Құрманғазы ауданында Ганюшкин мектеп – интернатына, яғни  мектебімізге аты берілді және Алматыдағы Алатау ауданының аумағындағы бір көше Зейнолла Серікқалиұлының есімімен аталады. Бұл «жақсының аты, ғалымның хаты өшпейді» деген тәмсілдің ақиқаттығын аңғартса керек. Ендеше Сыншының әдеби сын және әдебиет туралы терең де мәнді туындылары қазақ әдебиетінің алтын қорында мәңгі сақталады
Өлең «Зиялы Зейнолла»  дастанынан үзінді (Сөзі Т.Дәрелұлы)  оқитын            9-сынып оқушысы Эдуард Ермекқалиев
Жүргізуші: Құрметті шараға қатысушы қонақтар бүгінгі  шара барысында көптеген ой пікірлер ортаға салынды. Жерлес қаламгер туралы жан – жақты мағұлмат алдық деп ойлаймын. Иә, Зейнолла Серікқалиұлы мұрасы, маржан сөздері болашақтың қастерлеп қадірлейтін қазынасы  болып, оқушыларымызды алға қарай жетелейтін жарық жұлдызы болып қала бермек. Елбасы жолдауында ұмыт қалған осындай қаламгеріміздің қалған мұрасын әрі қарай насихаттау өскелең ұрпақтың қолында.  Жерлес қаламгер   аса көрнекті сыншы, әрі өз елінің патриоты. Осындай аяулы ұлдарымыз көп болсын, еліміз тыныш, ашық болғай!
Ой пікірлеріңізге рахметімізді айтамыз, дендеріңіз сау болып, шығармашылық табыстар тілейміз. 
                             Ән «Туған елдің ұланымыз».

